
	1. «Հայաստանի Հանրապետության կառավարության 2018 թվականի հուլիսի 19-ի N 796-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Դավիթ Գևորգի Գևորգյանին՝ ՀՀ կառավարության 2018 թվականի հուլիսի 19-ի N 796-Ա որոշմամբ՝ մինչև 2022 թվականի ամառային զորակոչը տրված տարկետման ժամկետը երկարաձգել մինչև 2022 թվականի ձմեռային զորակոչը: Նախագծի հիմնավորման համաձայն՝ Դավիթ Գևորգի Գևորգյանին տարկետումը տրամադրվել է ՌԴ Մոսկվայի ֆիզիկատեխնիկական ինստիտուտի բակալավրիատում ուսանելու համար: Վերոգրյալի կապակցությամբ հայտնում ենք հետևյալը.
ՀՀ կառավարության 2018 թվականի ապրիլի 12-ի N 451-Ն որոշման հավելվածի 7-րդ կետի համաձայն՝ Բակալավրի (դիպլոմավորված մասնագետի, ինտեգրացված) կրթական ծրագրով սովորող (կամ տվյալ ուսումնական տարվա շրջանակներում դիմորդ հանդիսացող) քաղաքացիների նշանակալի նվաճումներ են համարվում հանձնաժողովին դիմելու օրվան նախորդող երեք տարվա ընթացքում՝
1) քաղաքացու ստացած մրցանակները (ոսկե կամ արծաթե կամ բրոնզե մեդալներ) դպրոցականների հետևյալ առարկայական միջազգային օլիմպիադաներում՝
ա. «International Mathematikal Olympiad, IMO»` մաթեմատիկա առարկայից,
բ. «International Physics Olympiad, IPhO»` ֆիզիկա առարկայից,
գ. «International Chemistry Olympiad, IChO»` քիմիա առարկայից,
դ. «International Olympiad in Informatics, IOI»` ինֆորմատիկա առարկայից,
ե. «International Biology Olympiad, IBO»` կենսաբանություն առարկայից,
զ. «International Philosopy Olympiad, IPO»` փիլիսոփայություն առարկայից,
է. «International Astronomy Olympiad, IAO»` աստղագիտություն առարկայից,
ը. «International Olympiad on Astronomy and Astrophysics, IOAA»` աստղագիտություն և աստղաֆիզիկա առարկաներից,
թ. «International Geography Olympiad, IGeO»` աշխարհագրություն առարկայից,
ժ. «International Linguistics Olympiad, ILO»` լեզվաբանություն առարկայից,
ժա. «International Junior Science Olympiad, IJSO»` բնագիտություն առարկայից,
ժբ. «International Earth Sciense Olympiad, IESO»` երկրի մասին գիտություն առարկայից,
2) քաղաքացու կողմից հայոց լեզու կամ հայ գրականություն կամ հայ ժողովրդի պատմություն առարկաներից դպրոցականների հանրապետական օլիմպիադաներում 1-ին տեղը գրաված լինելու հանգամանքը:
Նույն հավելվածի 9.1-ին կետի համաձայն՝ նշանակալի նվաճում է համարվում քաղաքացու՝ աշխարհի լավագույն բարձրագույն ուսումնական հաստատությունների ակադեմիական վարկանիշավորման http://www.shanghairanking.com/ կայքի տվյալ տարվա ցանկերի առաջին հինգ տասնյակում ընդգրկված հաստատություններում բակալավրի (դիպլոմավորված մասնագետի, ինտեգրացված), մագիստրատուրայի, ասպիրանտուրայի և այլ կրթական ծրագրերով առկա ուսուցմամբ սովորելու կամ դիմորդ հանդիսանալու հանգամանքը` կրթաթոշակի առնվազն 70 տոկոսի վերաբերյալ փաստաթղթերի առկայությամբ, բացառությամբ՝ անվճար կրթական ծրագրեր իրականացնող բարձրագույն ուսումնական հաստատությունների:
Մինչդեռ ինչպես Նախագծից, այնպես էլ դրա հիմնավորումից պարզ չէ, թե ինչ նշանակալի նվաճման հիման վրա է Դավիթ Գևորգի Գևորգյանին տրվել տարկետումը, ուստի համապատասխան տեղեկությունների բացակայության պայմաններում տարկետման ժամկետի երկարաձգումը վերոնշյալ իրավակարգավորումների տեսանկյունից լրացուցիչ հիմնավորման կարիք ունի:
Միևնույն ժամանակ լրացուցիչ հիմնավորման և պարզաբանման կարիք ունի, թե ինչով է պայմանավորված եղել Դավիթ Գևորգի Գևորգյանին 2018 թվականին մինչև 2022 թվականի ամառային զորակոչը տարկետում տրամադրումը՝ հաշվի առնելով վերջինիս ուսումնառության ժամկետը:
«Հայաստանի Հանրապետության կառավարության 2019 թվականի հուլիսի 18-ի N 912-Ա որոշման մեջ փոփոխություն և լրացում կատարելու մասին» նախագծի նախաբանում նշված «և 37-րդ հոդվածների 1-ին»  բառերը  անհրաժեշտ է հանել, իսկ «մասերով» բառը  փոխարինել «մասով» բառով:
	Մասամբ է ընդունվել
ՀՀ արդարադատության  նախարարության կողմից արված առաջարկի հիման վրա նախագծի հիմնավորումը լրացվել է՝ Հայաստանի Հանրապետության կառավարության 2018 թվականի հուլիսի 19-ի N 796-Ա որոշման համաձայն մինչև 2022 թվականի ամառային զորակոչ քաղաքացուն տրվել է տարկետում՝ նվաճումը Հայաստանի Հանրապետության կառավարության 2018 թվականի ապրիլի 12-ի N 451-Ն որոշման հավելվածի 7-րդ կետ: Քաղաքացին սովորում է «Մոսկվայի ֆիզիկատեխնիկական» համալսարանում, որի կողմից տրված տեղեկանքից պարզ է դառնում, որ իր ուսում ավարտվում է 2022 թվականի օգոստոսի 19-ին:
Նշված փոփոխության անհրաժեշտությունը պայմանավորված  է  քաղաքացուն իր ուսումնառության ժամկետով տարկետում տրամադրելուն:
«Հայաստանի  Հանրապետության կառավարության 2018 թվականի հուլիսի 19-ի N 796-Ա որոշման մեջ լրացումներ և փոփոխություն կատարելու մասին» Հայաստանի  Հանրապետության  կառավարության որոշման ընդունմամբ կվերացվի տեղ գտած անճշտությունը, և Դ. Գևորգյանը հնարավորություն կունենա իր ուսումնառությունը ավարտելու սահմանված ժամկետներում:

	NՊՆ/510/1411-2022

	Դիտողություններ և առաջարկություններ չկան:

	Ընդունվել է








